
Projektligji pér Dhomat e Specializuara, a mund
ta cojé Kuvendin drejt njé tjetér ngérci politik?

Gjykata Kushtetuese ka publikuar t& mérkurén vendimin lidhur me kérkesat e Partisé Demokratike t& Kosovés
pér konstituimin e Kuvendit dhe formimin e Qeverisé.

Sipas Kushtetueses, institucionet jané krijuar né pajtim me Kushtetutén, ndérsa afati pér zgjedhjen e presidentit
éshté caktuar deri mé 6 tetor.

Pas publikimit té kétij vendimi, PDK-ja ka kérkuar qé Kuvendi t& mblidhet sa mé& shpejt dhe Projektligji pér
Dhomat e Specializuara t& vendoset si pika e paré e rendit té dités.

Né reagimin e saj, kjo parti ka deklaruar se Kuvendi duhet t& mblidhet menjéheré dhe t& nisé punimet me
shqyrtimin e Projektligjit pér Dhomat e Specializuara.

Analistét politiké thoné se kjo kérkesé duhet té trajtohet me kujdes, vecanérisht pér shkak té afateve té shkurtra
qé kané& mbetur pér funksionalizimin e institucioneve.

Sipas tyre, nése palét nuk arrijné ta ndajné debatin pér Dhomat e Specializuara nga nevoja pér funksionimin e
institucioneve té& Kosovés, mosmarréveshjet pér kété projektligj mund té shkaktojné njé tjetér bllokadé politike.

Jakupi: Iniciativa e PDK-sé& pér Dhomat e Specializuara éshté e vonuar, 13 ditét e ardhshme do té tregojné
gatishmeériné pér kompromis

Analisti politik Zejnullah Jakupi ka théné pér “Bota sot” se kérkesa e PDK-sé duhet paré né dritén e vendimit té
fundit té Gjykatés Kushtetuese dhe kohés sé kufizuar pér pérmbylljen e proceseve institucionale.

Ai ka vlerésuar se &shté e kuptueshme gé& PDK-ja kérkon shqyrtim t€ shpejté t& nismés sé saj, pasi kété
projektligj e ka paragitur si ¢éshtje prioritare. Sipas Jakupit, propozimi parasheh ndryshime me réndési né
juridiksionin e Dhomave té Specializuara, né ekzekutimin e dénimeve dhe né kompetenca té tjera, ndaj nuk
béhet fjalé pér njé ¢éshtje thjesht teknike apo procedurale.

Megjithaté, ai ka theksuar se fakti g& PDK-ja e konsideron kété projektligj prioritet nuk i obligon automatikisht
partité e tjera ta miratojné até né formén aktuale.

Projektligji, sipas tij, duhet té vlerésohet né raport me Kushtetutén, obligimet ndérkombétare t& Kosovés dhe
bazén juridike mbi té cilén jané themeluar Dhomat e Specializuara. Pér shkak té natyrés sé ndérlikuar té kétyre
céshtjeve, edhe ekspertét juridiké kané shprehur dilema rreth kufijve t& ndryshimeve gé mund t& béhen.

Jakupi ka paralajméruar se kjo ¢&shtje mund t& shndérrohet né shkak té€ njé ngérci té ri nése vendoset si kusht
pér funksionimin e institucioneve.

Ai ka théné se rreziku paragitet né rast se debati p&r Dhomat e Specializuara kthehet né njé kusht absolut p&r
punén e Kuvendit. Sipas tij, partité duhet té b&jné dallimin mes té drejtés pér ta shqyrtuar projektligjin dhe
detyrimit pér t& garantuar funksionimin e institucioneve.

Nése kéto dy procese nuk ndahen, cdo mospajtim rreth pérmbajtjes sé projektligjit mund t€ ndikojé edhe né
procedurat e tjera institucionale. Jakupi ka rikujtuar se, sipas PDK-sé&, kan& mbetur vetém 13 dité pér pérmbylljen
e disa proceseve, pérfshiré zgjedhjen e presidentit dhe shmangien e zgjedhjeve t& parakohshme.

Sipas tij, shgetésimi kryesor éshté gé kjo periudhé té shpenzohet né pérplasje politike, né vend gé té pérdoret
pér arritjen e marréveshjeve té nevojshme institucionale.

Jakupi ka vlerésuar se skenari mé problematik nuk do té ishte vetém mosmiratimi i njé projektligji, por kalimi i 13
ditéve t& mbetura pa marréveshje pér céshtjet themelore institucionale. Njé situaté e tillé, sipas tij, do ta kthente
Kosovén né pasiguri politike dhe do té& rrezikonte pérfundimin e proceseve kushtetuese brenda afatit.

Ai ka béré thirrje gé debati pér Dhomat e Specializuara té zhvillohet né Kuvend, mbi argumente juridike dhe
politike, por pa e penguar funksionimin e institucioneve.

Edhe nése partité nuk pajtohen me tekstin e propozuar nga PDK-ja, Jakupi ka théné se duhet t€ gjendet njé
mekanizém politik pér trajtimin e késaj ¢éshtjeje, ndérsa paralelisht duhet t& parandalohet krijimi i njé ngérgi t& ri
institucional.

Analisti ka kritikuar edhe momentin kur PDK-ja e ka paraqitur kété iniciativé, duke theksuar se funksionalizimi i
institucioneve duhet té jeté prioritet.

Sipas tij, 13 ditét e ardhshme do té jené prové pér aftésiné e aktoréve politiké pér t& arritur kompromis. Céshtjet
e diskutueshme, ka théné Jakupi, mund t& vazhdojné & debatohen, por funksionimi institucional duhet t& mbahet
i ndaré nga konflikti politik.

Jakupi e ka cilésuar té vonuar géndrimin dhe nismén e PDK-sé pér kété ¢éshtje. Ai ka ngritur piképyetje pér
faktin se kjo parti, as gjaté kohés kur Hashim Thaci ishte né krye t& saj dhe u miratua themelimi i Dhomave té
Specializuara, e as sot pérmes pasardhésve té tjj politiké, nuk ka ndértuar njé kauzé t& garté dhe té
géndrueshme pér kété temé.

Ai ka théné se né kété fazé duhet t& synohet funksionalizimi dhe konsolidimi i institucioneve té Kosovés, si dhe
zgjidhja e ngércit aktual politik. Nismat e tjera, sipas tij, mund té trajtohen mé pas pérmes institucioneve dhe
procedurave kushtetuese e ligjore.

Jakupi ka pérfunduar se nuk &shté né interes té vendit g€ njé iniciativé e vonuar pér Dhomat e Specializuara té
shndérrohet né burim té njé pérplasjeje té re, né njé periudhé kur Kosovés i nevojiten stabiliteti dhe funksionaliteti
institucional.

Mehmeti: PDK-ja po e kushtézon kérkesén pér Dhomat e Specializuara, Kuvendi nuk duhet té bllokohet

Analisti politik Gani Mehmeti ka deklaruar pér “Bota sot” se kérkesa e PDK-sé& qé Projektligji pér Dhomat e
Specializuara té jeté pika e paré e rendit t€ dit€s éshié e kushtézuar.

Sipas tij, pas vendimit t& Gjykatés Kushtetuese do t& mjaftonte qé céshtja té pérfshihej né rendin e dités sé
Kuvendit, pa pércaktuar domosdoshmérisht se duhet té jeté pika e paré.



Mehmeti ka vierésuar se kérkesa duhet té shqyrtohet dhe té diskutohet, pa u parapércaktuar nése duhet té
miratohet apo jo ndryshimi i ligjit pér Dhomat e Specializuara.

Ai ka théné se paraqgitja e njé kérkese né Kuvend nuk duhet t& shihet si arsye pér t'u zeméruar me partiné apo
personat gé e kané ngritur até. Sipas tij, kérkesa parashtrohet pér t'u diskutuar dhe, nése miratohet, kjo &shté né
rrequll, por edhe mosmiratimi i saj nuk duhet té ndikojé né trajtimin e ¢éshtjeve té tjera apo né funksionimin e
Kuvendit.

Mehmeti ka theksuar se, kur béhet fjalé pér ¢éshtje té réndésishme shtetérore dhe kérkesa ndérkombétare,
interesi i shtetit, vendit, atdheut dhe popullit duhet té jeté mbi interesat e individéve, pavarésisht rangut apo nivelit
té tyre.

Ai ka nénvizuar se, edhe né rast se kérkesa e PDK-sé& né mbéshtetje t& Projektligjit nuk miratohet, kjo parti duhet
té vazhdojé bashk&punimin me organet e Kuvendit dhe t& mos lejojé pasoja né ¢éshtjet madhore té shtetit.

Megjithat&, duke u mbéshtetur né pérvojén e tij me PDK-né&, Mehmeti ka paralajméruar se Kuvendi i Kosovés
mund té pérballet me njé tjetér ngérg, gjé gé do té ishte shumé e démshme pér vendin.

Ai ka théné se ditét né vijim do 1€ jené vendimtare pér arritjen e njé marréveshjeje politike dhe pér
funksionalizimin e institucioneve t& Kosovés.

Sipas Mehmetit, skenari mé shgetésues do t& ishte gé kéto dité t& kalonin pa njé marréveshje politike pér
zgjedhjen e presidentit dhe institucioneve té tjera t& Kosovés.

Njé déshtim i tillé, ka paralajméruar ai, do t'i shkaktonte Kosovés humbje t& médha nga Bashkimi Europian,
krahas pasojave té tjera q& do té sillte mungesa e institucioneve.

